
SE BIWO POU FÒMASYON JENN MOUN KI PIBLIYE TILIV SA A 

kesYoN paraN poZe souVaN
osiJÈ koNdisYoN pou eLÈV dipLome (swit)

YoN gid pou paraN sou koNdisYoN pou eLÈV dipLome

kesYoN paraN poZe souVaN
osiJÈ koNdisYoN pou eLÈV dipLome (swit)

YoN gid pou paraN sou koNdisYoN pou eLÈV dipLome

Klas 11yèm ane : Pifò kolèj itilize pèfòmans nan Klas 11yèm ane nan travay akademik ak nan aktivite ki pa nan pwogram etid kòm 
premye kritè pou admèt yon elèv. Gwo nòt akademik nan Klas 11yèm ane ka endike elèv la pare pou kou AP nan Klas 12yèm 
ane. Kou AP ka pèmèt yon elèv akimile kredi kolèj. Li enpòtan tou onivo desizyon admisyon pou pitit ou a prepare l pou SAT 
ak ACT, epi pou l pran egzamen sa yo. Pale avèk konseye nan domèn kolèj osijè sesyon enfòmasyon sou fwa pou kolèj yo ak 
sou èd finansye ki disponib nan lekòl la ak nan kominote ou a. Elèv dwe fè yon lis kolèj yo ta renmen ale, epi kontakte yo pou 
mande plis enfòmasyon e pou pran yon randevou pou vizite campus yo. 

Klas 12yèm ane : Elèv Klas dènyè ane lekòl segondè dwe tcheke fich pwogram yo pou yo sèten yo mete nan pwogram yo 
kou nesesè pou yo diplome; pou pran egzamen SAT II lè l nesesè; pran rekòmandasyon nan men anplwaye lekòl yo; ekri 
disètasyon pou kolèj; e fè yon dosye tout sèvis kominotè ak tout pwogrè yo fè onivo aktivite ki pa nan pwogram akademik la. 
Anfen, poste tout aplikasyon pou èd finansye, aplikasyon pou bousdetid, ak aplikasyon pou kolèj avan dat limit yo tabli pou 
soumèt yo. 

Fè yon reyinyon avèk konseye pedagojik la pou ede w ak tout preparasyon w ap fè onivo fòmalite pou kolèj

Lòt resous
k. Kote elèv ka ale pou jwenn plis èd akademik pou pase tout kou ak egzamen Regents yo?
r.  Konseye pedagojik, Asistan direktè, pwofesè, Òganizasyon ki baze nan kominote Community Based Organisations (CBOs), 

ak konpay deklas ofri leson patikilye ak divès pwogram enrichment nan chak lekòl segondè. Kontakte konseye pedagojik la 
pou l sa di w pwogram etid ki disponib. Pou w sa jwenn yon moun pou ede w avèk devwadmezon, kontakte Dial-A-Teacher 
nan (212)777-3380 (lendi jiska Jedi, apati 4è00 jiska 7è00 PM).

resous sou entènèt ak sou sit wèb

Depatman Edikasyon vil Nouyòk 

New York City Department of Education (NYCDOE) : www.nyc.gov/schools

Depatman Edikasyon Leta Nouyòk 
New York State Education Department (NYSED) : www.nysed.gov

Inivèsite vil Nouyòk City University of New York (CUNY) : www.cuny.edu

Inivèsite Leta Nouyòk State University of New York (SUNY) : www.suny.edu

College Board : www.collegeboard.com

Aplikasyon gratis elèv pou èd federal  
Free Application for Federal Student Aid (FAFSA): www.fafsa.ed.gov

New York State Higher Education Services Corporation (HESC): www.hesc.org

Dial-A-Teacher : www.uft.org/parent/dial-a-teacher

elèv ki gen yon plan akademik endividyèl IndIvIdualIzed educatIon Program (iep) 

k. Kisa yon diplòm IEP ye? Èske li se menm avèk yon diplòm Regents avanse, yon diplòm Regents, yon 
diplòm lokal, oswa yon diplòm CTE? 

r. Diplòm IEP yo sètifye yon elèv fin atenn tout objektif yo te fikse pou l atenn nan IEP li a. Sepandan, sonje byen yo pa aksepte 
diplòm IEP pou admèt yon elèv nan kolèj oswa pou anwole nan sèvis militè. Elèv ki sipoze resevwa yon diplòm IEP dwe diskite plan 
pou tranzisyon, pa egzanp edikasyon apre gradyasyon ak estaj fòmasyon pwofesyonèl, pandan reyinyon IEP yo a. Elèv ki resevwa 
diplòm IEP yo gen dwa rete lekòl jik nan fen ane eskolè yo gen laj 21 lane, epi yo ka etidye pou pran yon diplòm avanse Regents, 
yon diplòm Regents, yon diplòm lokal, yon diplòm CTE oswa yon diplòm GED.

k. Èske yon elèv ki gen yon IEP ka resevwa yon diplòm lokal san pase egzamen Regents lan?
r.  Elèv ki gen yon IEP ki pa ka pase egzamen Regents lan ka pran Egzamen konpetans Regents Competency Tests (RCTs) alaplas 

egzamen Regents lan. Mande konseye pedagojik la avèk anplwaye nan Pwogram Edikasyon espesyal yo osijè kondisyon pou 
elijiblite.

konseye pedagojik yo

k. Kisa ki wòl konseye pedagojik la? 
r.  Konseye pedagojik bay elèv yo divès konsèy pou ede oryante yo vè lekòl segondè, epi li ofri yo tou yon sistèm sipò onivo bezwen 

akademik, sosyal ak emosyonèl yo. Anjeneral, yo gen responsablite òganize kou nan fich pwogram elèv pou jounen lekòl, planifye 
lekòl pandan lete ak fè elèv yo swiv kou pandan jounen pi long lekòl. Anfen, yo gide elèv atravè fòmalite pou ale nan kolèj e pou 
prepare yo pou yon metye. Paran dwe al vizite konseye pedagojik yo pandan  Konferans paran ak pwofesè yo chak trimès. 
Anjeneral, yo mete non konseye pedagojik yo sou fich pwogram elèv yo ak sou kanè yo. Ou ka jwenn non ak ransèyman sou jan 
pou kontakte konseye pedagojik yo lè w telefone lekòl la pou mande pale avèk Divizyon lekòl la pou oryantasyon. 

preparasyon pou kolèj

k. Kouman elèv ka jwenn enfòmasyon osijè opòtinite pou Kolèj?
r. Li pa janm twò bonè pou kòmanse planifye pou kolèj. Chèche konnen biwo kolèj la, konseye pedagojik la (yo), ak lòt konseye nan 

lekòl la. Mande pou yo ba w yon kalandriye aktivite pou katran, ak dat limit pou aplike nan kolèj la. Sonje, sa ki plis pèmèt anvizaje 
siksè nan kolèj alavni se mentni yon pèfòmans siperyè onivo nòm akademik ak lòt aktivite ki pa nan pwogram lekòl la, epi ofri sèvis 
kòm volontè nan kominote a. 

Men kèk etap debaz ou dwe abòde pou prepare w pou kolèj :

Klas 9yèm ane : Biwo kolèj yo toujou kontan akeyi elèv k ap vin vizite pou poze kesyon e pou kòmanse rasanble enfòmasyon. Paran 
dwe pale avèk elèv osijè opsyon yo genyen pou kolèj, epi fè yo konnen y ap atann aske yo admèt yo nan kolèj lè yo fin gradye. 
Diskite avèk yo avantaj ki genyen lè yo al nan kolèj, e kòmanse eksplore avèk yo pwenfò ak enterè yo. Al nan kolèj se yon gwo pa. 
Kòmanse fè ti pa depi kounye a. 

Klas 10yèm ane : Chak elèv Klas 10yèm ane nan yon lekòl segondè vil Nouyòk pral gen opòtinite pran Egzamen preliminè sou aptitid 
akademik Preliminary Scholastic Assessment Test (PSAT). Rezilta PSAT endike nan ki matyè elèv la bezwen fè pwogrè pou l 
pare pou egzamen SAT la. Rezilta PSAT pral fè elèv yo konnen tou si yo dwe vize plasman nan kou avanse advanced placement 
(AP). Elèv k ap eseye pran yon diplòm Regents avanse dwe kòmanse swiv yon kou lang etranje depi nan Klas 10yèm ane pou yo 
ka satisfè kondisyon ki mande pou yo fè twazan ap aprann yon lang etranje. Elèv yo dwe pran responsablite tou ofiyamezi nan 
aktivite ki pa nan pwogram akademik la e nan sèvis kominotè.



Fich kote yo ekri kondisyon pou elèv diplome disponib sou Entènèt nan : http://schools.nyc.gov/offices/DYD/GraduationRequirementsBinder

k. Nan ki sans lekòl segondè diferan de lekòl primè ak lekòl presegondè?
r.  Kou nan lekòl segondè diferan de kou nan lekòl primè ak lekòl presegondè paske elèv yo akimile kredi pou chak kou yo 

pase.

k. Konbyen kredi elèv akimile pou chak kou? 
r. Yon elèv pran tipikman yon kredi pa trimès pou chak kou yo pase. 

k. Ki pi piti nòt yon elèv ka pran pou pase yon kou?
r. 65 %. Sonje byen, lè w pran gwo nòt, ou ka vin genyen plis opsyon pou admisyon nan kolèj, bousdetid, ak djòb alavni. Elèv  
 dwe eseye pran pi gwo nòt posib.

k. Konbyen kredi elèv bezwen pou chanje klas?
r. Elèv bezwen kantite kredi annapre yo pou pase nan :

Klas 10yèm ane : 8 kredi (li rekòmande seryezman pou w pran 11 kredi pou garanti w ap diplome lè w sipoze a)

Klas 11yèm ane : 20 kredi (ki enkli 4 pou angle oswa ESL ak 4 pou Syans sosyal)

Klas 12yèm ane : 28 kredi (30 pou elèv ki rantre nan Klas 9yèm ane nan ane eskolè 2004/05 oswa apre ane sa a)

k. Konbyen kredi elèv bezwen pou diplome?
r.  Pifò elèv pral bezwen 44 kredi (li diferan lè elèv ap pran diplòm CTE ak diplòm IEP). Yo endike sou Fich kote yo ekri 

kondisyon pou elèv diplome kantite kredi ki obligatwa pou diplòm lokal, pou diplòm Regents, pou diplòm Regents 
avanse, pou diplòm CTE, ak pou diplòm IEP. Asire w ou gade sou fich kòrèk pou pwomosyon ak pou kalite diplòm pou 
chak elèv. Si w ta vle poze kesyon kanmèm, mande konseye pedagojik ou a pou li bay ou plis enfòmasyon. 

k. Gen kou espesyal elèv lekòl segondè bezwen pran chak ane?
r.  Wi. Fich kote yo ekri kondisyon pou elèv diplome eksplike ki kou yo bezwen pou yo diplome. Sepandan, chak lekòl segondè 

varye yon tikras kou y ap ofri yo e lè y ap ofri yo. Si yo pa bay ou yon Fich kote yo ekri kondisyon pou elèv diplome, mande 
konseye pedagojik ou a pou li bay ou youn, epi mande li ki kou ki disponib pou lemoman.

k. Èske Edikasyon fizik Physical Education (PE) reprezante yon kou obligatwa? 
r. Wi. Elèv dwe akimile 4 kredi lè yo fin fè 7 semès PE yo. Mwayèn pou PE se apeprè .58 kredi (7 kou PE miltipliye pa .58 kredi 

egal 4.06 kredi).

k. Èske prezans afekte nòt pou yon kou?
r.  Elèv ki toujou prezan lekòl anjeneral gen pi bon nòt. Lè elèv absan, yo dwe ratrape tout devwa ak aktivite yo te dwe fè nan klas 

la; epi yo dwe pote dokiman yon doktè bay yo, oswa dokiman pèsonèl pou pwouve rezon ki fè yo pa te vin lekòl jou sa yo. 

k.  Lè elèv pa pase pou kou yo, kouman yo ka ratrape yo pou kou sa yo, e pran kredi pou yo ka 
diplome alè?

r. Gen de pwogram òdinèman elèv swiv pou repran kou, e pou ratrape kredi : Lekòl pandan lete Summer School ak Jounen  
 lekòl pi long Extended Day. 

- Lekòl pandan lete ofri kou pou akimile kredi pandan mwa jiyè ak mwa out.
  - Jounen lekòl pi long ka ofri kou pou akimile kredi anvan lekòl, apre lekòl, nan weekends, ak jou fèt.

Tcheke avèk konseye pedagojik ou a pou l bay ou orè, lokal, ak detay kote y ap ofri kou sa yo.

k. Si elèv pa pase pou kou yo, èske yo ka toujou pran egzamen Regents pou matyè sa yo? 
r.  Wi. Elèv pran souvan egzamen Regents anvan yo aprann nòt final yo fè pou trimès la. Sepandan, lè yon elèv pase egzamen 

Regents lan, sa pa garanti l ap pase kou a.

YoN gid pou paraN sou koNdisYoN pou eLÈV dipLome

geN seNk (5) tip dipLÒm (al gade nan fich kote yo ekri Kondisyon pou elèv diplome pou w sa jwenn detay yo) :

1. Diplòm Regents avanse 

2. Diplòm Regents

3. Diplòm lokal

4. Diplòm CTE (youn nan diplòm nou site pi wo yo avèk andosman pou Fòmasyon pwofesyonèl e teknik Career and  
 Technical Education (CTE)
5. Diplòm IEP (al gade nan pwochen paj la pou w sa jwenn enfòmasyon sou diplòm IEP)

R | Kou | se yon pwogram lekòl segondè ki dire yon semès. L ap nesesè pou pitit ou a fè mwayèn li nan kou obligatwa yo pou l 
diplome. 

| Premye trimès | kòmanse premye jou lekòl an Septanm epi li fini 31 janvye. | Dezyèm trimès | kòmanse 1ye fevriye epi li 
fini dènye jou lekòl an Jen. | Trimès ete | pase pandan Jiyè ak Out.

R | Fich Program | yo bay elèv fich sa yo okòmansman chak trimès. Yo mete sou fich la kou yo detèmine pou elèv la swiv, lè y 
ap fè kou yo, ak non pwofesè k ap fè kou yo. Yo ekri sou li tou non konseye pedagojik la. 

| Kredi | yo bay kredi pou kou lè elèv fè nòt 65% oswa pi wo. Y ap bay yon kredi pa trimès pou pifò kou yon elèv pase. Yo eksplike 
sou Fich kote yo ekri kondisyon pou elèv diplome, konbyen kredi yon elèv bezwen pou chak matyè. 

| Kanè | Nan kanè yo mete nòt, kantite tan elèv la prezan lekòl, ak kòmantè pwofesè pou chak kou. Pifò lekòl segondè bay sis 
kanè chak ane (twa kanè pou chak trimès). Nòt final yo nan twazyèm ak nan sizyèm kanè yo detèmine si y ap bay kredi pou kou a. 
Mande lekòl la pou li bay ou yon orè dat li pwojte yo pou remèt kanè.

R | Relvednòt | se yon dosye tout kou ak egzamen Regents yon elèv pran, ak kredi yon elèv akimile, nan lekòl segondè. Li 
obligatwa pou soumèt yon relvednòt pou aplike nan kolèj, epi administrasyon kolèj la itilize relvednòt la kòm yon kritè prensipal pou 
admèt yon elèv. Relvednòt ajou disponib nan fen chak trimès. 

| Egzamen Regents | se Egzamen Regents Leta Nouyòk ke NYSED egzije pou elèv pran. Elèv yo dwe pase yon minimòm senk 
egzamen Regents pou yo pran yon diplòm (eksepsyon pou elèv k ap pran diplòm IEP yo). Fich kote yo ekri kondisyon pou elèv 
diplome yo eksplike ki egzamen elèv dwe pase ak nòt minimòm obligatwa pou chak tip diplòm. 

| Pwomosyon | se ane eskolè yon elèv fèk antre nan Klas 9yèm ane. Fich kote yo ekri kondisyon pou elèv diplome, diferan pou 
chak pwomosyon. Elèv yo dwe tcheke pou wè si fich yo genyen a kòrèk pou pwomosyon yo e pou kategori diplòm y ap resewa a. 

R | Diplòm | se yon sètifika yo bay yon elèv lè l diplome nan lekòl segondè. Li endike elèv la satisfè tout kondisyon pou li diplome.

YoN gid pou paraN sou koNdisYoN pou eLÈV dipLome

tèm yo itilize nan lekòl segondè chak paran bezwen konnen

N ap swete w byen akeyi Gid sou kondisyon pou elèv diplome NYCDOE. Gid sa a fèt pou ede paran elèv nan lekòl leta vil Nouyòk 
konprann sa chak timoun dwe fè pou l pare pou diplome nan lekòl segondè.

Kondisyon pou diplome Leta Nouyòk diferan chak ane yon elèv rantre nan Klas 9yèm ane. Elèv ka mande konseye pedagojik li pou 
bay li yon fich sou kondisyon pou elèv diplome. Fich yo dekri kredi, egzamen Regents, ak nòt ki obligatwa pou elèv diplome pou 
lekòl segondè. Fich kote yo ekri kondisyon pou elèv diplome gen sou yo yon tit, kòd yo reprezante dapre yon koulè, ak dat. Chak 
ane yo distribiye fich sa yo ba elèv lekòl segondè, epi yo disponib tou sou Entènèt nan : 
http://schools.nyc.gov/offices/DYD/GraduationRequirementsBinder. 

Nan gid sa a genyen :

Tèm yo itilize nan lekòl segondè chak paran bezwen konnen

Kesyon Paran poze souvan osijè gradyasyon-Kondisyon ak enfòmasyon itil osijè :

Elèv ki gen Plan Edikasyon endividyèl Individualized Education Programs (IEPs)

Konseye pedagojik

Preparasyon pou kolèj 

Resous sou Entènèt ak sou sit wèb

Si w bezwen plis enfòmasyon osijè kondisyon pou elèv diplome nan lekòl segondè, tanpri poze konseye pedagojik pitit ou a kesyon. 

T&I-4624 (Haitian Creole)


